
1 
 

 

 



2 
 

O’ZBEKISTON RESPUBLIKASI OLIY TA’LIM, FAN VA INNOVATSIYALAR 

VAZIRLIGI 

ALISHER NAVOIY NOMIDAGI TOSHKENT DAVLAT O’ZBEK TILI VA  

ADABIYOTI UNIVERSITETI 

 

 

 

 

 

 

 

 

“GLOBALLASHUV SHAROITIDA YOSHLAR 

MA’NAVIYATI” 

MAVZUSIDAGI 2026-YIL 22-APREL RESPUBLIKA ILMIY-

AMALIY KONFERENSIYASI 

materiallar to’plami 

 

 

 

 

 

 

 

 

 

 

 

Toshkent shahri-2026 



3 
 

O`UK: 316.7:17:37.017 

“Globallashuv sharoitida yoshlar ma’naviyati” mavzusidagi 2026-yil 22-aprel respublika ilmiy-amaliy 

konferensiyasi materiallar to’plami. Toshkent, “LAVITA PRINT MCHJ nashriyoti, 2026. 355-bet. 

Mas’ul muharrir: 

Abdurazakova K.Y. 

Siyosiy fanlar bo’yicha falsafa doktori (PHD) 

 

To’plab, nashrga tayyorlovchilar: 

A. Bo’ronov, N. Nazarov, A. Yarkulov, S. Abdusalomova, B. Xaytboyev. 

 

 

Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

Siyosiy madaniyat – bu jamiyat a'zolarining siyosiy hayotga boʻlgan munosabati, 

siyosiy jarayonlardagi ishtirok darajasi, siyosiy institutlar, qadriyatlar va an'analarga 

munosabatlar yigʻindisi. U shaxsning siyosiy bilimi, tafakkuri, faolligi va siyosiy 

jarayonda ishtirokini belgilaydigan koʻp qirrali ijtimoiy-siyosiy fenomen. 

Bugungi kunda, siyosiy madaniyat nafaqat siyosiy jarayonlarning in'ikosi, balki 

fuqarolik jamiyati, demokratiya, huquqiy davlat kabi institutlarning rivojlanish omili 

sifatida ham qaraladi. 

Milliy oʻzlikni anglash deganda muayyan xalq, millat va elatning moddiy va 

ma'naviy boyliklarini ifoda etuvchi etnik birlik, umumiy til, urf-odatlar, an'analar, diniy 

qadriyatlar, milliy ruhiyat, milliy ma'naviyat, madaniyat, turmush tarzi, hudud orqali 

oʻzligini bilish tushuniladi.  

Prezidentimiz Sh.Mirziyoev ta'kidlaganidek, «Bugun zamon shiddat bilan 

oʻzgaryapti. Bu oʻzgarishlarni hammadan ham koʻproq his etadikan kim – yoshlar. 

Mayli, yoshlar oʻz davrining talablari bilan uygʻun boʻlsin. Lekin, ayni paytda oʻzligini 

ham unutmasin. Biz kimmiz, qanday ulugʻ zotlarning avlodimiz, degan da'vat ularning 

qalbida doimo aks-sado berib, oʻzligiga sodiq qolishga undab tursin. Bunga nimaning 

hisobidan erishamiz? Tarbiya, tarbiya va faqat tarbiya hisobidan»[1]. Bu oʻrinda 

masalaning echimi va vazifalari aniq  belgilab berilgan. 

Taniqli olim, professor S.Otamuratovning fikricha, “Har bir millat va elatning 

oʻzini real mavjud sub'ekt, muayyan moddiy va ma'naviy boyliklarini ifodalovchi etnik 

birlik, til, urf-odat, an'analar, qadriyatlarga, davlatga mansubligini manfaatlar va 

ehtiyojlar umumiyligini tushunib etishi milliy oʻzlikni anglash”[2], deb ataladi va 

“Milliy oʻzlikni anglash har bir tarixiy taraqqiyot bosqichida rivojlanib va 

takomillashib boradi”[3]. Professor S.Otamuratovning fikrlarini qoʻllab-quvvatlagan 

holda, shuni aytish mumkinki, har bir millat va elatning oʻzini real mavjud boʻlishligi 

uchun uning tili, urf-odatlari, oʻtmishi, tarixiy an'analari, qadriyatlari, muayyan 

davlatga mansubligini toʻlaqonli anglab etishi, bu - milliy oʻzlikni anglashning zaruriy 

qismidir. 

“Jamiyatdagi koʻplab muammolar tahlili milliy oʻzlikni anglash masalasini yana 

kun tartibiga qoʻymoqda. Mustaqillik yillarida bu borada birmuncha siljishga erishildi. 

Urf-odatlar, qadriyat, diniy e'tiqodimiz tiklandi, muqaddas maskanlar, masjid-u 

madrasalar, tarixiy obidalar qayta ta'mirlanib, xalqimizga qaytarib berildi. 

Fuqarolarimiz ma'naviy-ruhiy olamida yangilanish, poklanish va yurti uchun 

gʻururlanish hissi paydo boʻldi. Ta'lim-tarbiya dargohlarida yoshlarning ongiga 

qadimiy merosimizni bilmasdan turib, oʻzlikni anglash mumkin emasligi 

tushuntirilmoqda. Zero, milliy oʻzlikni anglash – oʻtmish bilan kelajakni bogʻlovchi 

ma'naviy koʻprik ekanligi yoshlar ongiga singdirilmoqda” [4].  

Demak, har bir jamiyatda milliy oʻzlikni anglamasdan rivojlanish mumkin emas. 

Milliy oʻzlikni anglash – oʻtmish bilan kelajakni bogʻlovchi ma'naviy koʻprik boʻlib, 

aynan ushbu koʻprik orqali avlodlar oʻrtasidagi ma'naviy bogʻliqlik va vorisiylik paydo 

boʻladi. 

Milliy oʻzlik – bu millatning oʻziga xosligini anglash, tarixiy xotira, umummilliy 

qadriyatlar, urf-odatlar va til asosida shakllanadigan ijtimoiy-madaniy hodisadir. U oʻz 

ichiga tarixiy meros, madaniy an'analar, diniy-ma'naviy qadriyatlar va milliy gʻoyani 

oladi. 

Milliy oʻzlik shakllanishining asosiy bosqichlari: 

Etnik anglash davri – millat vakillarining oʻzini boshqalardan farq qiluvchi etnik 

belgilar asosida ajratishi. 

Tarixiy xotira uygʻonishi – milliy qahramonlar, tarixiy voqealar va timsollarni 

anglash orqali umumiy gʻoya atrofida birlashish. 

Milliy tafakkur va gʻoyaning shakllanishi – milliy gʻoyalar, madaniy na'munalar 

va til orqali jamiyatda milliy oʻzlikni anglash. 

Ijtimoiy-siyosiy uygʻunlikka erishish – milliy oʻzlikning siyosiy madaniyatdagi 

ifodasi, fuqarolik hamjihatligi va siyosiy barqarorlik bilan uygʻunlashishi. 

Bir soʻz bilan aytganda, milliy oʻzlikni siyosiy mustaqillik ma'naviy tayanchi, 

millatning ichki birligi va taraqqiyot garovi deyish mumkin. 

Shunisi muhimki, siyosiy madaniyat va milliy oʻzlik oʻrtasida mustahkam 

bogʻliqlik mavjud. Siyosiy madaniyat milliy oʻzlik orqali shakllanadi, chunki inson 

siyosiy jarayonlarda oʻzini kim deb his etishiga qarab faol yoki befarq boʻladi. Agar u 

oʻzini muayyan millat, tarix, madaniyat va davlat bilan bogʻliq deb bilsa, uning siyosiy 

madaniyati ham faol, demokratik va mas'uliyatli boʻladi. 

Milliy oʻzlikning vazifalari shuki,  u: 

1.Jamiyatda fuqarolik hissi va mas'uliyatni kuchaytiradi; 

2.Davlat ramzlari va institutlariga hurmat tuygʻusini uygʻotadi; 

3.Siyosiy institutlarga nisbatan ishonchni oshiradi; 

4.Mustaqil fikr va siyosiy faollikni ragʻbatlantiradi. 

Shu nuqtai nazardan, milliy oʻzlikni yoʻqotish siyosiy madaniyatning 

susayishiga, ijtimoiy inertlikka va davlat institutiga ishonchsizlikka olib kelishi 

mumkin. Milliy siyosiy madaniyat tarixi an'analarga suyanadi. Jumladan, Oʻzbekiston 

tarixida Amir Temur, jadidlar, mustaqillik davridagi islohotlar kabi omillar milliy 

siyosiy madaniyatni shakllantirishda muhim ahamiyatga ega boʻlgan. 

Professor N.Nazarovning yozishicha, «Milliy oʻzlikni anglash har bir etnos 

milliy mentalitetining shakllanib rivojlanishida hamda etnosning rivojlanish jarayonida 

tarixiy-madaniy omillar ta'sirini idrok etish, oʻzlikni anglab, oʻzga etnik guruh vakillari 

tarixi, madaniyati, urf-odat va an'analariga hurmat bilan qarashdir[5].  Agar 

N.Nazarovning fikrini tahlil qiladigan boʻlsak, har bir shaxs  milliy oʻzlikni anglash 

borasida milliy mentalitetini anglashi, madaniy omillar ta'sirini idrok etish, oʻzlikni 

anglab etishi, oʻzga etnik guruh vakillari tarixi, madaniyati, urf-odat va an'analariga 

nisbatan tolerant boʻlish gʻoyasi ilgari suriladi. Biz, albatta, bu fikrga toʻliq 

qoʻshilamiz.  

Professor V.Qoʻchqorovning ta'kidiga koʻra, «Oʻzlikni anglash jamiyat oldida 

turgan vazifalarni toʻgʻri idrok etish, ijtimoiy tajribalardan foydalanish zaruriyatini, 

qonuniyatlarini bilish» [6]. Olim tomonidan ilgari surilgan gʻoya, bu - oʻzlikni 

anglashda har bir millat va elatni jamiyat oldida turgan vazifalarni toʻgʻri idrok etish, 

ijtimoiy tajribalardan foydalanish zaruriyatini, qonuniyatlarini bilishni talab etmoqda.  

Har bir millatning oʻzlikni anglash jarayonlariga bevosita ta'sir etuvchi omillari 

toʻgʻrisida professor I.Ergashev «Oʻzlikni anglash ma'naviyat, axloq-odob, ma'rifat, 

tarix, milliy madaniy merosdan xalos boʻlgan holat emas. U bugungi jamiyat qurilishi 

uchun ham alohida ahamiyat kasb etadi» [7], degan fikrni bildiradi. Albatta, millatning 

oʻzlikni anglashi ma'naviyat, axloq-odob, ma'rifat, tarix, din, milliy madaniy qadriyatlar 

va meroslarni anglagandagina yuz beradi. Aynan, ushbu omillarni anglagan holda, 

oʻsha millat bugungi davlat va jamiyat qurilishini toʻgʻri tushunishi va barqaror 

islohotlarni amalga oshirishi mumkin. 

Bugungi kunda an'anaviy qadriyatlar va zamonaviy siyosiy tushunchalar 

uygʻunligini ta'minlash – siyosiy madaniyat rivoji uchun muhim vazifadir. 

Xullas, siyosiy madaniyat va milliy oʻzlik bir-biriga chambarchas bogʻliq 

jarayonlar boʻlib, biri ikkinchisiz toʻliq rivojlana olmaydi. Milliy oʻzlik fuqaroning 

siyosiy jarayonlarga boʻlgan munosabatini, faolligini va mas'uliyatini belgilaydi. 

Siyosiy madaniyat esa milliy qadriyatlarni amaliy hayotga tatbiq etadigan mexanizm 

sifatida harakat qiladi. 

Oʻzbekiston mustaqillikka erishgan dastlabki yillardan boshlab milliy oʻzlikni 

tiklash, milliy qadriyatlar va an'analarni siyosiy va davlat boshqaruvi tizimida qayta 

jonlantirishga alohida e'tibor qaratdi. Bu jarayonda bir vaqtning oʻzida siyosiy 

institutlar, fuqarolik jamiyati va demokratik madaniyat ham shakllana boshladi. 

Milliy oʻzlikni mustahkamlashga qaratilgan dastlabki islohotlar: 

Oʻzbekiston Respublikasi Konstitusiyasi (1992, 2023) – milliy davlatchilik, xalq 

suvereniteti, milliy ramzlarning huquqiy kafolatini belgiladi; 

"Milliy istiqlol gʻoyasi" va "Ma'naviyat" konsepsiyalari – milliy gʻoya va 

oʻzlikni mustahkamlashning mafkuraviy asosini yaratdi; 

Ta'lim tizimida tarix, adabiyot va madaniyatni qayta koʻrib chiqish – yosh 

avlodda milliy iftixor va siyosiy faollikni tarbiyalashga xizmat qildi. 

Mustaqillik yillarida siyosiy madaniyatning milliy oʻzlik asosida shakllanishi 

quyidagi asosiy tamoyillarga tayandi: 

davlat ramzlarini qadrlash (bayroq, gerb, madhiya); 

tarixiy shaxslarga munosabatni oʻzgartirish; 

davlat tili va milliy madaniyatning markaziy oʻrin egallashi. 

Bularda milliy oʻzlik siyosiy faollik uchun ma'naviy motivasiya vazifasini oʻtadi, 

chunki shundagina inson oʻzini jamiyatning mas'ul a'zosi sifatida his eta oladi. Biroq 

axborot xurujlari, feyk kontent va tashqi ta'sirlarga qarshi immunitet faqat milliy 

oʻzlikka tayanadigan siyosiy ong orqali shakllanadi. 

Bizningcha, milliy oʻzlikka suyangan siyosiy madaniyatni rivojlantirish uchun 

quyidagi amaliy choralarni koʻrish tavsiya etiladi: 

Siyosiy ta'limni kuchaytirish – fuqarolik va siyosiy fanlarni interfaol, milliy 

tafakkurga suyangan mazmunda qayta shakllantirish. 

Milliy va umuminsoniy qadriyatlarni uygʻunlashtirgan  holda targʻib qilish.  

Erkin OAVni ma'naviy tarbiya vositasi sifatida qaytadan tashkil etish –

kontentlarda milliy gʻoya, tarix va davlatga sadoqat ruhini kuchaytirish. 

Interaktiv va raqamli siyosiy platformalarni yaratish – “MyGov” yoki “e-davlat” 

asosida yoshlarning onlayn siyosiy ishtirokini kengaytirish. 

Umuman olganda, Yangi Oʻzbekistonda milliy oʻzlikka asoslangan siyosiy 

madaniyat jadal shakllanmoqda. Bu jarayonda ta'lim, OAV, fuqarolik jamiyati 

institutlari va davlat siyosatining uygʻun harakati muhim oʻrin  tutmoqda. Bunda milliy 

oʻzlik – siyosiy faollikni anglatuvchi ma'naviy tayanch vazifasini oʻtamoqda. Ammo 

bir xavf borki, ushbu tayanch mustahkamlab borilmasa, jamiyat siyosiy inertlikka yuz 

tutadi. Shuning uchun milliy oʻzlik va siyosiy madaniyat uygʻunligi har qanday siyosiy 

islohotning ma'naviy asosi boʻlib xizmat qiladi. 

Hozirgi axborot asrida Oʻzbekistonda milliy oʻzlik va siyosiy madaniyat 

quyidagi tahdidlarga duch kelmoqda: 

1. Globallashuv ta'siri. Gʻarbcha turmush tarzi va shaxsiyat erkinligi 

tushunchalarining notoʻgʻri talqini yoshlar ongida individualizmni kuchaytirmoqda; 

2. Axborot makonidagi mafkuraviy ta'sirlar kuchayishi. Feyk xabarlar, blogerlar 

orqali tarqaluvchi yolgʻon siyosiy tasavvurlar singdirilmoqda; 

3. Ta'lim tizimidagi zaifliklar. Siyosiy ta'lim dasturlarida  milliy gʻoya va 

oʻzlikning zamonaviy formatda targʻib etilmasligi (interaktiv usullar etishmasligi). 

4. Siyosiy befarqlikning normallashayotgani. Yoshlarning siyosiy jarayonlarda 

faqat iste'molchi va kuzatuvchi sifatida ishtirok etayotganligi. 

Bir soʻz bilan aytganda, siyosiy madaniyat va milliy oʻzlik jamiyatning ma'naviy 

va siyosiy ustuvor rivojlanishini ta'minlovchi oʻzaro bogʻliq, bir-birini toʻldiruvchi 

konseptlardir. Nazariy tahlillar va Oʻzbekiston misolidagi amaliy tadqiqotlar shuni 

koʻrsatadiki, siyosiy madaniyatni mustahkamlash jarayonida milliy oʻzlikning oʻrni 

beqiyos. 

Yuqoridagi tahlillar asosida quyidagi xulosalarga kelish mumkin: 

Siyosiy madaniyat – jamiyat a'zolarining siyosiy jarayonlardagi ishtiroki, 

davlatga nisbatan munosabati va siyosiy ongini ifoda etuvchi ijtimoiy fenomen boʻlib, u 

milliy oʻzlikni anglash darajasiga bevosita bogʻliq kechadi. 

Milliy oʻzlik – tarixiy xotira, madaniy qadriyatlar, til, diniy va mafkuraviy 

asoslarga suyangan holda shakllanadi va siyosiy ongning tub manbai saanaladi. U 

shaxsda fuqarolik mas'uliyatini uygʻotadi hamda siyosiy faollikni ragʻbatlantiradi. 

Siyosiy madaniyat va milliy oʻzlik oʻrtasida oʻzaro ta'sirchan munosabat mavjud: 

milliy oʻzlik siyosiy madaniyat mazmunini belgilasa, siyosiy madaniyat uni hayotga 

tatbiq etadi.  

Bizningcha, Oʻzbekiston taraqqiyoti yangi bosqichida milliy oʻzlikni anglash va 

siyosiy madaniyatni oshirishning asosiy yoʻnalishlaridan biri,  bu – yoshlarning 

ma'naviy-mafkuraviy tarbiyasini kuchaytirishdir. Ma'naviy-mafkuraviy tarbiya 

farzandlar ongi va tushunchalari tizimida hayot haqidagi falsafiy, siyosiy, huquqiy, 

diniy, estetik, axloqiy, badiiy, kasbiy qarashlarni milliy oʻzlikni anglash ruhida 

shakllantirishning ijtimoiy, siyosiy, pedagogik jarayonlarni oʻz ichiga oladi. Shuning 

uchun yoshlarning ma'naviy-mafkuraviy tarbiyasi bilan shugʻullanishi davlat va jamiyat 

oldida turgan dolzarb vazifalardan biri deyish mumkin.  

Biz Gʻarb madaniyatiga roʻpara boʻlganda, sharqona axloq-odob qoidalarini, 

yuksak ma'naviyat va boy madaniyatimizni, qadriyatlarimizni qalqon qilib  qoʻyishimiz 

kerakka oʻxshaydi. Avvalo, ma'naviy xavfsizlik haqida qaygʻurar ekanmiz, eng avvalo, 

yoshlarda yuksak ma'naviyatni shakllantirishning ahamiyati qanchalik baland 

ekanligini tushunish muhim ahamiyatga ega. Negaki, ma'naviyati yuksak darajada 

rivojlangan xalq, millat taraqqiy etadi, kelajakka qarab dadil, izchillik bilan qadam 

bosadi va aksincha, ma'naviy jihatdan qashshoq boʻlgan davlat tanazzulga uchraydi.  

Taniqli adabiyotshunos olim O. Davlatov ta'kidlaganidek, “Milliy gʻurur, milliy 

gʻoya davlatning iqtisodiy, chegaralari kengligi, aholi soni, boyliklari, geopolitik 

joylashuvi kabi barcha asoslarni birlashtiruvchi asosiy omil. Birgina gʻurur boʻlmas 

ekan, qolgan asoslar davlat qudratiga foyda bermaydi. Davlatning millionlab armiyasi 

boʻlsin, lekin unda gʻurur boʻlmasa, u davlatni himoya qilmaydi. Qaytaraman, davlatda 

odamlarning milliy gʻururini koʻtarish, saqlash juda muhim masala hisoblanadi” [8].   

Ushbu  fikrlarda achchiq haqiqat yotibdi. Biz xitoy, yapon, gruzin xalqi kabi milliy tili, 

qadriyatlari, manfaatlari uchun kurashadigan xalqqa tezroq aylanmogʻimiz zarur. Aks 

holda, globallashuv iskanjasida qolib ketib, milliyligimizni yoʻqotishimiz mumkin. 

Hozirda kunday koʻrinib turgan tashqi xavf-xatarlar (ommaviy madaniyat, siyosiy 

texnologiyalar) va ichki tahdidlar (byurokratiya, korrupsiya)dan  qutulish uchun esa 

yoshlarimizning siyosiy ongi va siyosiy madaniyatni yuqori darajaga koʻtarishimiz 

shart.  

Bizning fikrimizcha, milliy gʻoya va milliy oʻzlikni anglash konsepsiyasi 

xalqimizning buyuk mutafakkir va allomalari, davlat va jamoat arboblari, atoqli ijodkor 

va ziyolilarining qarashlari, boy ma'naviy-ma'rifiy merosi milliy gʻoyaning hamda 

milliy oʻzlikning negizlarini uzviy holda shakllantirib boradi.  

Xulosa shuki, yuksak siyosiy madaniyat  va milliy oʻzlik xalqning asriy 

dunyoqarashi, tarixiy oʻzligi, an'analari, urf-odatlari va milliy tarbiyasi, mentalitetining 

ma'naviy manbai sifatida yosh avlod ongiga milliy va umuminsoniy qadriyatlarni 

singdirib boradi.  

Naturally, not only the present day, but also its future, sustainable development 

of every state and society is directly related to the social activity of young people, as 

well as their life position. Therefore, while ensuring the gradualness of the reforms 

being implemented in the conditions of New Uzbekistan is of great importance, on the 

one hand, it is this social group that will be responsible for implementing the main 

goals and objectives of the life of the state and society in the future. Indeed, as 

President Sh. Mirziyoyev emphasized: “The future and well-being of our planet depend 

on what kind of people our children will grow up to be. Our main task is to create the 

necessary conditions for young people to demonstrate their potential” 

[https://president.uz/uz/lists/view/1063]. 

Young people have always been and remain the most active and dynamic social 

and age group, realizing their potential in all spheres of society: political, social, 

